
Odio, prexuizos, estigmas, estereotipos...: 0 pan de cada dia. Parecera que, canto mais
avanza a sociedade, canto mais cerca estamos de lograr esa tan utépica (que non
imposible) “sociedade xusta”, mais afloran nas rdas e nas institucions os discursos de

odio.

Queren facernos crer que non é odio, secunddandose na “liberdade de expresién”, un
concepto un pouco curioso. “Liberdade de represion” chamariao eu. Os que sempre
estiveron arriba temendo que os de abaixo lles arrebaten o seu sitio na cima, que o statu
guo cambie e se revertan os roles, quedando eles abaixo, obxectos de opresién e, os
que hoxe en dia o son, se convertan en suxeitos. Mais non: non queremos vinganza,
gueremos xustiza. Por iso alzamos a voz ante un sistema inxusto no que nos impofen

como obxectos e nos impiden exercer como o que realmente somos: suxeitos.

Cando falamos de discursos de odio referimonos a calquera forma de expresion que
difunda, incite, promova e/ou xustifique o odio ou desprezo baseado na intolerancia.
Este tipo de discursos atenta contra os principios mais basicos necesarios nunha
sociedade democratica, polo que supofien un problema de exclusién e discriminacién
ao apartar a certos colectivos da participacion social, promovendo asi a asimetria social.
A vitoria deste tipo de discursos é conseguir que a propia vitima comece a desprezarse

a si mesma por mor do desprezo alleo (Cortina, 2017).

Estes discursos aféctannos en moitas dimensions, pero para a cartografia nos
centraremos en como afectan aos nosos corpos seguindo a visién da Cosmovision Maia

e as catro dimensidns da integralidade humana: mental, emocional, fisica e relacional.

A cartografia que representa este relato poderia definirse como cadtica. Un
maremagnum de palabras que a primeira vista poden parecer inconexas, pero nada mais
afastado da realidade. O odio é como unha néboa que nos envolve e condiciona en todos

os aspectos da nosa vida.

O corpo, no centro, convencional e socialmente recofiecido como “feminino”, esta
rodeado do que eu chamaria imposiciéns e salvavidas. Ancoras e flotadores que afogan
e salvan, ou iso parece. O que se espera dunha muller, que é o que son, e a forma na

gue me socializaron, e o que eu, como muller, quero ter a oportunidade de vivir.

A loita pola identidade propia, afastada do que de nds se espera: muller, nai, esposa...
Non. Quero ter a oportunidade de non ser a de ninguén. Nin unha solteirona, nin quedar
para vestir santos, nin unha histérica, nin unha etiqueta mais. Quero que o conflito
interno co que vivo e co que a sociedade me impdn vivir desapareza para poder ser, sen
mais. Quero poder elixir o meu camifio sen sentirme culpabel por non ter escollido aquel

gue “me toca”. Quero ser libre, e que todas as demais o sexan comigo.



A presion estética tamén contribue a este conflito interno: esixesenos beleza. Si ou si. E
non de calquera tipo, sendn da que eles crean. Canons imposibeis de alcanzar por unha
simple humana que o Unico que quere é vivir en paz, fuxir dun corpo que lle presentan
como “non valido”, nunha sociedade na que validez é sindbnimo de beleza (ollo, nos

corpos das mulleres).

Infelicidade, carga, medo, dubida. A carga de non ser feliz cun corpo que non fai mais
que intentar que o sexas mentres ti non fas mais que intentar cambialo. A infelicidade
como carga nun sistema que rexeita que non podas alcanzala. Un sistema que vende o
body positive dicindo que todos os corpos son bonitos, confundindo, unha vez mais,

valido e bonito, cando ti non es quen de encontrar a tda propia beleza por ningures.

Un sistema que visibiliza o que xa esta visibilizado e estigmatiza a diversidade real. Unha
sociedade de parches que, en lugar de eliminar as barreiras, camufla os sintomas para

que pareza que xa non as hai.

Unha linguaxe que serve de ferramenta para a invisibilizacidén da outra, das outras. Que
distorsiona o que se di para que non pareza o de antes. Cambia o continente, pero non

o contido.

A resignacion como bandeira, a apatia como modo de loita, o feminismo como
¢ésalvacion? Poderia ser. Orgullosas de liberar(se) e (en ocasions) cansadas de loitar. Un
combate incesante na que o illamento se convirte en rutina e a rutina en dor. Dor por
non ser quen de ver cambios; medo por se nalgin momento deixamos de loitar; risco

polo simple feito de facelo.

“Non estades obrigadas”, escoitamos en ocasidns. “Xeracién de cristal, queixadesvos
por todo”. “E que non se pode falar xa de nada”. “Sodes unhas esaxeradas”. “Histéricas”.
Non temos porqué, pero que nin se nos ocorra non facelo. Seredes xulgadas por iso e o
Xuiz patriarcado esta lexitimado por demasiados anos de percorrido e leva moito sen

perder un xuizo. E, como xa sabedes, a vosa credibilidade brilla pola sua ausencia.

As expectativas do que “deberiamos ser” pesan sobre os nosos ombreiros como se
dunha mochila de cen quilos se tratara. “Tes que ser guapa, pero non provocar”; “tes
gue estar delgada, pero non demasiado”; “tes que ter éxito, pero non mais que un
home”; “tes que ter fillos, pero non desatender a tua carreira profesional”; “mala nai”

se os tes e non os crias; “egoista” se decides non telos por dedicarte & tla profesion.

Un aluvién de mensaxes contraditorias que nos fan querer ir en demasiadas direcciéns,
moitas delas incompatibles, e que fan que nos mareemos e non nos movamos do sitio.

Un sitio, por certo, que é punto de partida, e que non é o mesmo para todas. Un punto



de partida que xa ten unha ruta marcada e fronte ao que o Unico que podemos facer é
seguir. En linea recta. Sen mirar atras. Sen mirar as que quedan atras. Ainda que sexamos

nds mesmas.

Somos o0 que somos porque a sociedade asi o impuxo, e xa estamos fartas. Polo menos
eu estouno: farta de barreiras, de prexuizos, de estigmas, da escaseza de recursos, dos
estereotipos. Farta de loitar nun mundo que cho impide. Farta de xirar na direccién

contraria.

Farta de ser por outros, pero nunca de loitar polas outras.

